PERSVERKLARING  
Vrydag, Julie 23, 2004
 

AGRI WES-KAAP JAARLIKSE KONGRES - 28 JULIE 2004

 

Die organisasie vir Wes-Kaapse landbou produsente, Agri Wes-Kaap, hou volgende week sy jaarlikse kongres by die Goudini konferensiesentrum buite Worcester.
 

Sprekers is Agri SA president, Japie Grobler, en Agri Wes-Kaap president, Christof Cloete.
 

Aangeleenthede op die tafel is: 
 

Billike mededinging op internasionale en plaaslike markte: Die kongres sal die negatiewe impak van gesubsidieerde landbou invoere op plaaslike landbou- en verwerkingsbedrywe bespreek. Dit sal fokus op die belangrikheid van direkte beleggings en werkskepping vir die langtermyn ekonomiese vooruitgang van landbou en mense wat in landelike gebiede woon. 
 

Dit sal aan die Regering uitwys hoe wetgewing en huidige beleid dit vir produsente baie moeilik maak om meer werksgeleenthede te skep en werknemers op te lei, en in hoe 'n mate dit impakteer op landbou se vermoë om buitelandse valuta te verdien en sy rol as katalisator van landelike ontwikkeling en toerisme ontwikkeling bemoeilik.  
 

Een belastingstruktuur op plaaslike regeringsvlak: Die implementering van een belastingstruktuur op plaaslike regeringsvlak wat 'n einde sal bring aan die dubbele belasting vir eienaars van landbougrond.  
 

Ramphulp: Die kongres sal duidelike norme bespreek wat in die spesiale behoeftes van kleinskaal boere voorsien. Hulle gaan ook die Wes-Kaapse Departement van Landbou versoek om 'n wetenskaplike opname te maak van die drakragnorme van plase in die Wes-Kaap en om grondeienaars dienooreenkomstig in te lig.
 

Ledegelde vir lede van landbou verenigings: Kongres sal die moontlike herstrukturering van affiliasie- en ledegelde bespreek. 
 

Landbou-opleiding: Die huidige situasie ten opsigte van landbou-opleiding sal bespreek word en versoek vir 'n volledige analise van die behoefte aan landbou-opleiding oor die volle spektrum. 
 

Gemeenskapsontwikkeling: Die misbruik van maatskaplike toelaes ("All Pay") vir drank en dwelms en die gevolglike verbrokkeling van gesinstrukture en agteruitgang in landelike gemeenskappe, met die gepaardgaande probleme, soos wanvoeding, verwaarlosing van kinders en nie-skoolbywoning. 
 

Die kongres sal versoek dat daadwerklike stappe geneem word om die opheffing van landelike gemeenskappe - met spesifieke verwysing na plaaswerkers en hul gesinne - te bespoedig deur opnuut momentum te gee aan landelike gemeenskapsontwikkelingsprogramme en in hierdie gees 'n provinsiale "Plaaswerker van die Jaar" kompetisie te loods. 

